
CCLXXXIII. Kurfirit Joadhim und Markgraf Albrecht Beftellen den Gomthur 3 Wilbenbrudy,
Berend Rohr, gum Landboogte der Neumarf mit Vorbehalt jdhrlicher fitndigung, im Jahre 1499.

Von gotts gnaden wir Joachim, Churfurft etc. vnd Albrecht, gebrudere etc., Be-
kennen offintlich mit difem briue fur vns, vnfer erben vnd funft ydermeniglich, die In fchen,
horen oder lefen, allzdann der wirdig vnfer Rate vnd lieber getrewer Er Berndt Ror, Comptur
zum wildembruch, vif gefcheen beuelh vnd vertrag, [o er mit valerm herrn vnd vater feliger
gedechtnus gehabt, die lantvoitey der Newenmarck angenomen vnd verltanden, laut des briues
daruber aulzgangen; das wir angefehen fein verftentlichkeit ynd merklichen fleis, den er In dem
als Tm zu thun beuolhen vnd zugeburt vorgewant, das vns , vnler herfchafft vnd den vnfern zu
guten vnd nucz erfproflen mag, delzhalben wir bewegt vnd vffs neu zu vnferm lantvoit auffgenomen
vnd nachgelehriben weilz vnd form mit Im vertragen haben, nemlichen das er folch ampt der
lantvoitey nach feinem beften verftentnus furder verwefen, dy vnfern In Irem gebrechen, wo das
an In gelangt, zu richten vnd [y in gemach vnd einickeit zu fetzen; defzhalben er auch vir lant-
tag, wy herkomen, Jerlich halten, doch wo es In friden ift, haben wir Im zugeben des einen
lanttags halben, das es vngeuerlich fey. Er foll auch alle leipgeding nach gewonheit der landt
den frauen zu leihen macht haben, darzu den vnlern vom adell vnd andern zunergonnen Ire gu-
tere zu widerkauff zuuerkauffen, In einer beltimpten zeit wider zu lofzen vnd des Reuerfz zu neh-
men, dar In [y bekennen bey Iren trewen das alfo zu halten, doch darauff achtung zu haben,
die zu widderkauff, dy vf einen leib [teen, micht zu uergonnen, Sunder an die herfchaft damit
zu weilen ynd Strallen, ambtlut vnd diner, fo wir vff vnfern Sloffen haben, ynd funft all vnd ig-
lichen der vnfern der Newenmarck fchucz vnd fchyrm von vnfern wegen geben vnd hanthaben.
Welche aber von den vnfern ftrafbar werden, dy foll er firaffen, vnd was zu aufz oder abtrag
geteidingt wirdet, das den Caltner verczeichen laflen, damit folchs furder In vnlern nucz gebracht
werd. Fur folch fein muhe, darlegung vnd pferdlcheden, fo ér von ambts wegen nemen wirdet,
follen vnd wollen wir In geben drithalb hundert gulden rinifch v vir quattertemper, macht zu
iglicher quattertemper oder virteil Jars drithalben vnd Sechczig gulden, In maffen Im vnfer herr
vnd vater auch verfchriben, dy Im, zu iglicher zeit der Caltner zu Cultrin geben [oll, als er
des von vns beuelh hat, damit er Jerlich folchs ambtgelts vff fein quittantien vergnugt werd. Wo
er aber In nachuolgung der Jhenigen, fo dy land belchedigten, oder gen vnfern feinden pferd-
fchaden nehmen wurd, den wollen wir Im [underlich entrichten vnd vergnugen, als wir [lolchs
auch ander vnfer heubtleuten pflegen zu thun. Darneben haben wir auch er vm (i) vorbehalten,
welchs Jars vns das bequemet, das wir Im oder er vns desdinfts ein halb Jar zuuoren aufflagung
thun, alfdenn wir vnfer lantvoitey mit einem andern beftellen vnd er fich furder auch zuuerforgen
- weilz, alles getrewlich vnd vngeuerlich. '

Rady bem Churm. Lebnecopialbude XXX, 246.

